
sþ. 149. Tillaga til þingsályktunar [124. mál]
um veiðar og vinnslu á skelfiski í Flatey á Breiðafirði.

Flm.: Gunnar R. Pétursson, Matthías Bjarnason, Karvel Pálmason.

Alþingi ályktar að fela sjávarútvegsráðherra að veita íbúum Flateyjar á Breiða-
firði leyfi fyrir veiðum og vinnslu á skelfiski. Leyfið verði veitt eigi síðar en að
hausti 1981.

Greinargerð.
Íbúar í Stykkishólmi hafa árum saman, og Grundfirðingar nú upp á síðkastið,

búið einir að skelfiskveiðum og vinnslu á þessu svæði. Fiskurinn er meðal annars
sóttur upp undir landsteina í Flatey. Það sýnist því augljóst sanngirnismál, að Flatey-
ingar fái hlutdeild i þessum veiðum, og því fyrr þeim mun meiri sanngirni.

Byggð í Breiðafjarðareyjum stendur mjög höllum fæti, m. a. vegna þess að veiði
á selum og vinnsla á selskinnum hefur gefið lítið af sér hin síðari ár. Hér sýnist
þvi vera um raunverulegt jafnvægismál að ræða að því er byggð á þessum slóðum
varðar.


